
QORAMOLLAR BARMOQ KASALLIKLARINING O„RGANILGANLIK 

DARAJASI 

 

S.B.Ataniyazov., M.O.Aytmuratova., E.J.Jumamuratov X.Yu.Arziev 

Samarqand davlat veterinariya meditsinasi, chorvachilik va biotexnologiyalar 

universiteti Nukus filiali 

 

Annotatsiya. Ushbu maqolada qoramollar orasida uchraydigan barmoq va 

barmoqlararo kasalliklarining uchrash darajasi, etiologiyasi, patogenezi, davolash 

va oldini olish bo‗yicha keng qamrovli tahlil keltirilgan. Barmoq va barmoqlararo 

kasalliklar chorvachilikda salomatlik muammolarini keltirib chiqarib, iqtisodiy 

zarar yetkazishi mumkin. Maqolada kasalliklarning asosiy sabablari, ya'ni 

mikroorganizmlar, infektsiyalar, shuningdek, qishloq xo'jaligida sanitariya-gigiena 

sharoitlarining ahamiyati batafsil o‗rganilgan. 

Bundan tashqari, maqolada kasalliklarning patogenezi, ya'ni organizmga 

ta'sir qiluvchi mexanizmlar, shuningdek, infektsiyaning tarqalish yo‗llari va xavf 

guruhlari haqida ma'lumotlar keltirilgan. Ushbu kasalliklarning qoramollar 

sog'lig'iga salbiy ta'siri, ularning ishlash va o‗sish darajasiga salbiy ta'sir ko‗rsatishi 

mumkin. Davolash usullari sifatida zamonaviy farmatsevtik vositalar, antibiotiklar 

va antifungal preparatlar haqida ma'lumotlar taqdim etilgan. Shu bilan birga, 

maqola kasalliklarni oldini olish uchun o‗tkazilgan tadqiqotlar va amaliy choralarni 

o‗z ichiga oladi. Kasalliklarni oldini olishda sanitariya-gigiena qoidalariga rioya 

qilish, davolashning profilaktik usullarini tatbiq etish, hayvonlarning umumiy 

salomatligi va ularning parvarishiga e'tibor berish juda muhim ekanligi 

ko‗rsatilgan. Bundan tashqari, maqolada ushbu kasalliklar bilan bog'liq ijtimoiy va 

iqtisodiy muammolar ham tahlil qilinib, chorvachilikda bu turdagi kasalliklarni 

minimallashtirish uchun qanday innovatsion yondashuvlar va ilg‗or metodlar 

qo‗llanilishi mumkinligi muhokama qilingan. 

Yakuniy xulosada, maqola qoramollar orasida barmoq va barmoqlararo 

kasalliklarning oldini olish bo‗yicha tavsiyalarni ishlab chiqadi va chorvachilikni 

samarali rivojlantirish uchun zarur bo‗lgan tibbiy, biotexnologik va iqtisodiy 

chora-tadbirlarni belgilaydi. Ushbu ma'lumotlar o‗rganilgan mavzu bo‗yicha 

chuqur bilim olishga va amaliyotda qo‗llaniladigan samarali usullarni ishlab 

chiqishga xizmat qiladi. 

Kalit so„zlar: qoramollar, barmoq kasalliklari, pododermatit, laminit, 

veterinariya, parvarish, sog‗lomlashtirish barmoq, barmoqlararo dermatit, matsion, 

abses yalig‘lanish, nekrobakterioz, stafilakok, streptokok, mortellaro, dermatit, 

jaroxat. 

 

 Kirish. Chorvachilik xo‗jaliklarida qoramollar salomatligi iqtisodiy 

samaradorlikning asosiy omillaridan biri hisoblanadi. Ayniqsa, oyoq va barmoq 

sohasidagi kasalliklar qoramollarning harakatlanishiga, em-xashak iste'moliga va 

mahsuldorligiga bevosita ta‘sir ko‗rsatadi. Bunday kasalliklar hayvonlarda og‗riq, 

harakatchanlikning pasayishi, yotib qolish, yallig‗lanishlar va hatto nobud bo‗lish 

so‘nggi yillarda fermer xo‗jaliklari va yirik chorvachilik komplekslarida intensiv 

texnologiyalarning joriy etilishi qoramollar sog‗lig‗iga nisbatan talablarni keskin 

oshirdi. Ayniqsa, yirik yoshli qoramollar (sigir, buqa va boshqalar) da yurish 

yo‗laklarining holati, oziqlanish balansi, podometrik muolajalarning yo‗qligi 

yoki noto‗g‗ri bajarilishi natijasida barmoq kasalliklari keng tarqalmoqda. Ushbu 

kasalliklar nafaqat hayvon sog‗lig‗i, balki xo‗jalikning umumiy iqtisodiy 

ko‗rsatkichlariga ham salbiy ta‘sir ko‗rsatadi.  

Sog‗lom qoramollar yetishtirish, mahsuldorlikni oshirish va hayvonlarning 

farovonligini ta‘minlashda bunday kasalliklarni erta aniqlash, to‗g‗ri tashxis 

qo‗yish va samarali davolash usullarini ishlab chiqish muhim ahamiyatga ega. 

Mazkur maqolada qoramollar orasida uchraydigan barmoq va barmoqlararo 

kasalliklarning o‗rganilganlik darajasi, ularning tarqalish omillari, mavjud ilmiy 

izlanishlar hamda amaliy choralar haqida so‗z yuritiladi. 

 Asosiy qism. Organizmga patogen taʼsir etishi va jarohatning turiga koʼra 

travmalar turlicha boʼlishi mumkin. K.I.Shakalov. (1987 ) maʼlumotlariga koʼra, 

hayotiy muhim toʼqima va aʼzolarning shikastlanishi koʼp mikdorda qon yoʼqotish 

bilan rivojlanib, oʼtkir holda kechadigan travmalar hayvonning hayoti uchun xavf 

tugʼdirishi mumkin. Toʼqimalarning keng koʼlamdagi yopiq shikastlanishlari va 

toʼqimalarning parchalanishidan xosil boʼlgan zaxarli moddalarning qonga jadal 

soʼrilishi natijasida, hayvonlarning travmatik zararlanishi vujudga keladi. Mexanik 

omillarning oʼta kuchli taʼsiri natijasida xosil boʼladigan travmalar oqibatida, jigar, 

oshqozon, ichaklar, siydik pufagi va aʼzolari yorilib ketishi mumkin, xamda 

shikastlangan toʼqimalarga patogen mikroorganizmlarning tushishi natijasida, 

koʼplab hollarda travmalarning asorati sifatida podadermatit, abstsess, flegmonalar, 

nekrobakterioz, aktinomikoz kabi patologik jarayonlar rivojlanishi mumkin.  

So‗nggi yillarda qoramollar barmoq kasalliklari bo‗yicha olib borilgan 

tadqiqotlar shuni ko‗rsatmoqdaki, ushbu kasalliklar asosan gigiena talablariga 

rioya qilinmagan, noto‗g‗ri oziqlantirilgan va noto‗g‗ri yurish sharoitlariga ega 

xo‗jaliklarda ko‗proq uchramoqda. Tadqiqotlar bunday kasalliklarning kelib 

chiqishiga quyidagi omillar sabab bo‗lishini ko‗rsatgan: antisanitariya holati 

(namlik, axlat, kislotali muhit), qattiq va silliq yurish yo‗llari, minerallar 

yetishmasligi (ayniqsa, rux va biotin). 

Veterinar olimlarning ilmiy ishlari barmoq kasalliklarining oldini olishda 

muntazam parvarish, profilaktik tekshiruvlar, parhez va to‗g‗ri holatdagi 

podometrik muolajalar muhimligini ta'kidlaydi. Hozirgi vaqtda zamonaviy 

texnologiyalar yordamida bunday kasalliklarni erta bosqichda aniqlash imkoniyati 

mavjud. 

Xulosa. Qoramollar barmoq kasaliklarining o‘rganilganlik darajasi shuni 

ko‘rsatdiki qoramollar orasida barmoq kasaliklari keng tarqalgan bo‘lib ularni 

davolash usullari yetarlicha o‘rganilmagan. Qoramollarda barmoq kasalliklarining 

o‗rganilganlik darajasi nisbatan yuqori bo‗lsa-da, ularni amaliyotda oldini olish va 

davolash masalalari hali ham dolzarb hisoblanadi. Shu sababli, veterinariya 

sohasida bunday kasalliklarni o‗z vaqtida aniqlash, davolash va samarali 

profilaktika choralari ustida izlanishlar davom ettirilishi zarur. 

